
Brood en Banket Bakker Willy Wespel
Pandushi yená ku 3 diferente reyeno 
Rasenchi i Kané
Almendra i Kané
Anasa i Koko 
 
Ingrediente pa e mansa
2500 	gram di ariña di pan
125 	gram di suku
90 	gram di yist instantáneo
50 	gram di lechi puiru
225 	gram di ‘Korent extra’ seftá (‘Vruchtenbrood Poeder’) Optenibel na Lynette
45	gram di salu
225 	gram di webu batí (si e webunan ta grandi nos ta usa 4, si nan ta chikí nos ta usa 5)
25	gram di esensia di vania 
1250 -1500 liter di awa (dependé e kalidat di e ariña)
 
Preparashon di mansa
Pone ariña di pan, suku, yist, lechi puiru i ‘Korent extra’ den un kòmchi grandi. Brua tur kos bon ku un kuchara di palu. Agregá webu, vania i awa. Keda drei bon te ora e kuminsá bira un mansa. Agregá salu i keda mansa bon. Bòltu e mansa riba mesa i keda mansa bon pa e keda un mansa ‘soepel’. Parti e mansa den 3 pida. Plat kada un i dobla nan sera stail di envelòp. Lora nan den ‘bakpapier’ i warda nan den frizer te ora ku kaba di traha e reyeno nan. 
 
Reyeno di Rasenchi i Kané              
500	gram di pudin kla trahá
10 	gram di kané
500 	gram di rasenchi
100 	gram di ‘amandelschaafsel’

Preparashon
Habri e mansa mas o ménos 2 mm diki. Hunta e pudin rònt riba e mansa. Brua rasenchi i kané huntu i stroi e riba ⅔ parti di e mansa. Pues ⅓ parti di e mansa ta keda ku pudin so. Stroi ‘amandelschaafsel’ riba e ⅔ parti ku tin rasenchi. Dobla e ⅓ parti ku tin pudin so riba ⅓ parti ku si tin rasenchi. Bari e mansa ku un kuashi grandi pa kita e ariña ku ta di mas. Hunta webu riba e mansa i dobla e delaster ⅓ parti ariba. Ku un ‘deegmes’ ta marka e mansa na repi di 2½ cm. Despues ta kòrta kada pida mansa nèt meimei tur 2 banda (no kòrt’é te meimei di e pandushi) anto nos ta flèktu (twis) kada banda. Hunta nan ku webu i laga nan reis durante 35-45 minüt promé ku hinka nan den un fòrnu bon kayente. 
Fòrnu: 400 ºF / 200 ºC		Tempu: 12-15 minüt		Kantidat: ± 30
Ora nan kaba di hòrna nos ta laga nan fria. Despues nos ta keinta un tiki ‘gelei’ i hunta e pandushinan kuné. Keinta e ‘fondant’ na baño di maria i kaba di dòrna nan bunita. 
 
Reyeno di Almendra i Kané
300 	gram di pudin kla trahá
200 	gram di ‘amandelspijs’
100	gram di ‘amandelschaafsel’
10	gram di kané
 
Preparashon
Meskla e pudin ku ‘amandelspijs’ huntu i hunt’é e rònt riba e mansa. Stroi ‘amandelschaafsel’ i kané riba ⅔ parti di e mansa. Kaba di traha e pandushi e mesun sistema ku e reseta anterior.
 
Reyeno di Anasa i Koko
300 	gram di pudin kla trahá
200 	gram di ‘pineapple pie filling’
500 	gram di koko raspá
 
Preparashon
Meskla e pudin ku ‘pineapple pie filling’ huntu i hunt’é e rònt riba e mansa. Stroi e koko raspá riba ⅔ parti di e mansa. Kaba di traha e pandushi e mesun sistema ku e reseta anterior.

Pudin
450	gram di puiru di pudin (RAP) Optenibel na Lynette
1	liter di awa bon friu
Preparashon: Bati e puiru di pudin i awa bon huntu.

Nos revista Desiree a yega Ulanda!
E ta optenibel na:
Toko Nos Kosecha na Rotterdam, Afro Indian Market na Den Haag, Zoetermeer i Amsterdam.

